
Annotatsiya: Ushbu magqolada dasturlash tillarini o ‘qitish muammolari va unga oid olib
borilgan olimlarning tadqiqotlari keltirilgan. Shuningdek, talabalarning obyektga yo ‘naltirilgan
dasturlash muhitida ilovalarni ishlab chiqgishga oid kompetentligini rivojlantirish muammolari va
yechimlariga doir taklif va tavsiyalar berib o ‘tilgan.

Tayanch so‘zlar: obyektga yo ‘naltirilgan, kompetentlik, mantiqiy, algoritmik, kreativ,
kognitiv, virtual muhit, didaktik ta ’minot.

PROBLEMS OF FORMING STUDENTS' COMPETENCES IN DEVELOPING
APPLICATIONS IN OBJECT-ORIENTED PROGRAMMING ENVIRONMENT

Khoshimev Orzimuroed
Navoi State University, Uzbekistan

Abstract: The article presents the problems of teaching programming languages and the
research of leading scientists on this topic. In addition, suggestions and recommendations were
made on the problems and solutions for developing students’ competencies in developing
applications in the object-oriented programming environment.

Keywords: object-oriented, competence, logical, algorithmic, creative, cognitive,
virtual environment, didactic support.

Kirish. Bugungi kunda ragamli texnologiyalarning barcha sohalarga tadbiq
etish ko‘lami kengayishi va kompyuter qurilmalarining zamonaviylashuvi, unga mos
dasturiy vositalarni takomillashuvi tufayli uzluksiz ta’lim tizimida dasturlash tillarini
o‘gitishni, o‘quvchi-talabalarning dasturlashga oid mantiqiy, algoritmik, kreativ,
kognitiv fikrlashini shakllantirish va rivojlantirishning shakl, usul, vositalarini

takomillashtirish zarurati paydo bo‘lmoqda[1, 2, 3, 8].

Adabiyotlar tahlili. Uzluksiz ta’lim tizimida dasturlash tillarini o‘qgitish
nazariyasi va amaliyoti, o‘quvchi-talabalarga dasturlash tillarini o‘qitish
mexanizmlariga doir tadgiqotlar mamlakatimizda N.N.Zaripov [1], M.R.Fayzieva [2],
F. J.Toxirov [3lar tomonidan olib borilgan.

Jumladan, N.N.Zaripov umumiy o‘rta ta’lim maktablarida Delphi dasturlash
mubhitini o°qitishda o‘yin va trenajer dasturlari, ko‘rgazmali, multimedia ilovalardan
foydalanish metodikasini ishlab chiqgan. Shuningdek, o‘quvchilarning Delphi
dasturlash muhitidan foydalanish hamda ta’lim natijalarini baholash samaradorligini
aniqlashga xizmat qiluvchi “Komponentlar bilan ishlash texnologiyasi”, “Mustaqil
murakkab dasturlarni virtual elektron ishlanmalar” kabi elektron manbalaridan
foydalanish yuzasidan dars jarayonida foydalanish uchun mashqlar to‘plami ishlab
chigilgan [1]. M.R.Fayzieva Web texnologiyalar asosida “Web dasturlash” fanining
tuzilmasi va mazmuni takomillashtirilgan. Uning tadqiqotida “Web dasturlash™ fanini
o‘qitish metodikasi o‘quv jarayoniga moslashuvchi Web tizim hamda “Blended
learning” texnologiyasi asosida takomillashtirilgan [2]. F.J.Toxirov talabalarning
dasturlash tillariga oid algoritmik fikrlashini rivojlantirishning moslashtirish,
motivatsion, ijodiy, tanqidiy bosqichlari hamda tayyorgarlik darajalari integrativ
yondashuvli masalalar, turli amaliy topshiriglar va vizual tasvirlash platformalari,
ochiq axborot-ta’lim muhitlaridan foydalanish metodikasini ishlab chiqqgan.
Shuningdek, pedagogika oliy ta’lim muassasalarida “Algoritmlash va dasturlash
tillar1” fanini o‘qitish jarayonida talabalarda mustaqil ishlashga doir algoritmik
kompetensiyalarni rivojlantirishni tashkiliy-tuzilmaviy modeli takomillashtirilgan [3].

Shunigdek, oliy ta’lim muassasalarida va kasb hunar muassasalarida
dasturlash tillarini o‘qitish metodikasi, talabalarning algoritmlashga va dasturlashga
oid fikrlashini hamda kompetentligini rivojlantirish masalalariga qaratilgan tadqiqot
ishlari V.V Kalitina [4], M.S.Orlova [5], O.P.Yurkovets [6] kabi olimlar tomonidan
tadqiq etilgan.

Jumladan, V.V.Kalitina biznes informatika bakalavrlari ta’lim Yyo‘nalishi
talabalarining algoritmlash va dasturlash o‘rgatish texnologiyalari aniqlashtirilgan

hamda algoritmlash va dasturlash sohasidagi bilimlar, zamonaviy dasturlash
texnologiyalaridan foydalangan holda samarali algoritm va dasturlarni ishlab chiqish
hamda disk raskadrovka qilish qobiliyati, dasturiy tizimlarni ishlab chiqish usullari
ishlab  chiqilgan. Shuningdek, “biznes informatikasi” yo‘nalishi bo‘yicha
bakalavrlarning dasturiy ta’minot va algoritmik kompetensiyasini (tanqidiy, maqbul,
optimal) ishlab chiqish darajalari, ularning bilim qobiliyatini rivojlantirishga
qaratilgan dasturlashni o‘rgatish modeli taklif etilgan. Shu bilan birga “Biznes
informatika” yo‘nalishi bo‘yicha bakalavrlarga dasturlashni o‘rgatish metodikasi
keltirilgan [4]. M.S.Orlova dasturlashni o‘rgatishda va bo‘lajak dasturchilarda
professional kommunikativ kompetentsiyani rivojlantirishda aralash ta’lim
texnologiyasidan foydalanish zarurligi asoslangan hamda kasbiy kommunikativ
kompetentsiyani rivojlantirishga qaratilgan dasturlash bo‘yicha aralash ta’lim
tizimining modeli ishlab chiqilgan. Shuningdek, talabalarning kasbiy kommunikativ
kompetentsiyasini  rivojlantirishni  baholash  mezonlari va  ko‘rsatkichlari
aniglashtirilgan [5]. O.P.Yurkovets ta’lim oluvchilarning dasturlashni o‘qitish
tizimini rivojlanishini ta’minlovchi tarkibity qismlarga asoslangan modulli-
kompetentlik asosidagi o‘qitish texnologiyasi tuzilmasi ishlab chiqgilgan hamda o‘rta
kasb-hunar ta’limi tizimida dasturlashni modulli kompetensiyaga asoslangan o‘gitish
texnologiyasini joriy etish algoritmi taklif etilgan [6].

Yuqorida qayd etilgan olimlarning tadqiqotlarida uzuluksiz ta’lim tizimida
algoritmlash va dasturlash tillarini o‘qitish samaradorligini oshirishda hamda
o‘quvchi-talabalarning dasturlashga doir mantiqiy, algoritmik, kreativ, kognitiv
fikrlashi va komptentligini rivojlantirishga doir tadqiqot ishlar bo‘lib, biroq ularning
ishlarida obyetkaga yo‘naltirilgan dasturlash tillarini o‘qitish metodikasi,
talabalarning obyektga yo‘naltirilgan dasturlash tillariga doir kompetentligini
rivojlantirishga yetarlicha e’tibor qaratilmagan.

Shu bilan birga D.R.Ruziyeva [7], U. M.Mirsanov [8]larning tadqiqotlarida
obyektga yo‘naltirilgan dasturlash tillarini o‘qtish nazariyasi va amaliyotiga oid
tadqiqot ishlarini olib borgan.

Xususan, D.R.Ruziyeva Delphi, Borland C++ Builder dasturlash tillarini
o‘qitishga mo‘ljallangan metodik ta’minotli onlayn o‘quv kurslarni, internet (online
learning) va (face-to face learning) auditoriyadagi ta’limni tashkil etishning
individual xususiyatlarini amaliy integratsiyalash orqali talabalarni dasturlashga oid
faolligini oshirish hamda kreativ qobiliyati, kognitiv fikrlashini rivojlantirishning
natijaviy ko‘rsatgichlari mazmunan takomillashtirilgan [7].

U. M.Mirsanov uzluksiz ta’lim tizimida o‘quvchi-talabalarining jamoa bo‘lib
loyihalar tayyorlashni kreativ qobiliyati, kognitiv fikrlashini rivojlantirish
texnologiyasi virtual mubhitlarni, mobil ilovalarni strukturali, vizual, obyektga va
vebga yo‘naltirilgan dasturlash ta’limiga adaptiv yo‘naltirishning tashkiliy-tuzilmaviy
modelini ishlab chiqilgan [8].

Bu kabi tadqiqotlar U.S.Munayev [9], A.N.Petrov [10], M.A.Sokolskaya [11],
A.D.Shemetova [12], F.V.Shkarban [13]larning tadqiqotlarida keltirilgan.

Yugorida keltirilgan, ya’ni mamlakatimiz, Mustaqil Davlatlar Hamdo‘stligi
davlatlarda olib borilgan tadqiqotlarda oliy ta’lim muassasalarida obyektga
yo‘naltirilgan dasturlash tillarini o‘qitish metodikasini takomillashtirishda ragqamli
texnologiyalardan, muammoli ta’lim texnologiyalaridan va o‘yin texnologiyalaridan
foydalanish metodikasiga oid izlanishlar olib borilgan bo‘lib, biroq talabalarning
obyektga yo‘naltirilgan dasturlash muhitida ilovalarni ishlab chiqishga oid
kompetentligini rivojlantirish ilmiy-nazariy jihatdan yetarlicha tadqiq etilmagan. Shu
bois, ilgari surilayotgan tadqiqot bugungi kunda dolzarb muammolardan biri
hisoblanadi.

Tadqiqot  metodologiyasi.  Dasturlashni  o‘rgatishning  zamonaviy
strategiyalarini tahlil qilib, ushbu tadqiqotda biz talabalarning obyektga yo‘naltirilgan
dasturlash muhitida ilovalarni ishlab chiqishga oid kompetentligini rivojlantirish
muammolarini aniqlash g‘oyasini ilgari surdik. Obyektga yo‘naltirilgan dasturlash
talabalarga algoritmik fikrlashning obyektga yo‘naltirilgan uslubini, harakatlarning

aniq ketma-ketligini, obrazli va mantiqiy fikrlashni hamda dasturiy ta’minot

dasturlarini bevosita ishlab chiqish imkonini beruvchi sifat va ko‘nikmalarni
shakllantirish imkonini taqdim etadi.

Obyektga yo‘naltirilgan dasturlash — bu dastur komponentlari obyektlar
to‘plami sifatida ifodalanadigan dasturlash texnologiyasidir. Obyekt deganda
atrofdagi vogelikning bir qismini modellashtiradigan va muayyan funksiyalar hamda
xususiyatlar bilan tavsiflangan vazifaning haqiqiy tarkibiy qismi tushuniladi. Har bir
obyekt ma’lum bir sinfning amalga oshirilishi bo‘lib, unga ko‘ra ierarxiyani tashkil
qiladi. Obyektlarga qo‘llanilishi mumkin bo‘lgan amallar usullar deyiladi [13].

Keltirilgan fikrlar asosida aytish mumkinki, obyektga yo‘naltirilgan dasturlash
muhiti o‘rgatish va obyektga yo‘naltirilgan yondashuvning asosiy tushunchalari va
g‘oyalarini joriy etish bo‘lajak axborot texnologiyalari mutaxassislarni tayyorlashda
muhim ahamiyat kasb etadi. Shu munosabat bilan obyektga yo‘naltirilgan dasturlash
sohasida kasbiy kompetensiyani shakllantirishga va bo‘lajak axborot texnologiyalari
mutaxassislarni kasbiy tayyorlashda kasbiy fanlarning mazmun yo‘nalishlaridan
birini amalga oshirishga yo‘naltirilgan tegishli o‘qitish metodikasini ishlab chiqish
zarurati paydo bo‘ldi.

Tadqiqot ushbu muammoga qaratilganligi. Shuning uchun tadqiqot doirasida
talabalarning obyektga yo‘naltirilgan dasturlash muhitida ilovalarni ishlab chiqishga
oid kompetentligini rivojlantirish mexanizmlarini ishlab chiqish maqgsadida dastlab
kuzatish ishlarini olib bordik. Kuzatish ishlari oliy ta’lim muassasalarida dasturlash
tillarini o°qitish bilan bog‘lig.

Kuzatish ishlari olib borilgan oliy ta’lim muassasalarida professor-
o‘qituvchilar har bir mashg‘ulotlarni 1ijodiy yondashib, yangi pedagogik
texnologiyalar asosida o‘tayotganining guvohi bo‘ldik. Ammo kuzatish va tahlil
natijalariga ko‘ra, oliy ta’lim muassasalarida dasturlash tillarini o‘qitishda
qiyinchiliklarga duch kelinayotganligi aniglandi. Buning asosiy sababi, talabalarning
dasturlash tillarini nazariy asoslari bilan tanishadilar, so‘ngra ma’lum bir dasturlash
tilidan foydalangan holda dastur kodini yozishni va turli ilovalarni hamda dasturiy
ta’minotlarni loyihalashni topshiriq sifatida beriladi. Ushbu uslub matematika fanini

mukammal o‘zlashtirgan va yuqori mantiqiy, algoritmik fikrlashga ega bo‘lgan
talabalarni uchun samarali hisoblanadi. Ammo oliy ta’lim muassasalarida tahsil
oluvchi barcha talabalar uchun o‘z samarasini bermaydi.

Biz kuzatgan auditoriyalarda talabalar mashg‘ulotlarda zerikib qolishdi va
professor-o‘qituvchilar ham mashg‘ulotlarda ko‘zlangan maqgsadlarga to‘liq erishish
imkoniyatiga ega bo‘lmadi. Shuningdek, bayon qilingan mavzu yuzasidan talabalarga
yetarlicha misol va masalalarni dasturlash hamda turli ilovalar ishlab chiqish
malakalariga ega bo‘lmadi. Fikrimizcha, mashg‘ulotlarda aksariyot hollarda
matematika masalalarni dasturlash o‘rgatilishiga e’tibor qaratilgan. Ammo
zamonaviy ilovalar ishlab chiqishga yetarlicha e’tibor qaratilmagan. Shuningdek,
dasturlash tillarini, shu jumladan obyektga yo‘naltirilgan dasturlash tillarini o‘qitish
samaradorligini oshirish va turli ilovalar ishlab chiqishga o‘rgatishda zamonaviy
o‘quv vositalardan foydalanilmayapdi. Bu esa talabalarning, shu jumladan obyektga
yo‘naltirilgan dasturlash tillari yordamida turli ilovalar ishlab chiqishga bo‘lgan
qiziqishlarining so‘nishiga sabab bo‘lishi mumkin.

Tahlil va natija. Shunday qilib, tadgiqot muammosiga oid ilmiy-uslubiy
adabiyotlarning hamda mavjud oliy ta’lim muassasalaridagi holatlarning tahliliga
ko‘ra, talabalarning obyektga yo‘naltirilgan dasturlash muhitida ilovalarni ishlab
chigishga oid kompetentligini  rivojlantirish  bugungi  kunning dolzarb
muammolaridan ekanligi aniglandi. Ilmiy-izlanishlar tahliliga ko‘ra, ayni paytda
quyidagi muammolar mavjud:

= algoritmlash va dasturlash tillariga oid fanlarni mazmuniga turli darajadagi
ilovalar ishlab chiqish yetarli darajada emas;

= obyektga yo‘naltirilgan dasturlash tillari muhitida turli murakkab ilovalarni
loyihalshga o‘rgatish mexanizmiga yetarli darajada e’tibor qaratilmagan;

= obyektga yo‘naltirilgan dasturlash muhitida turli ilovalarni ishlab chiqishda
zamonaviy ta’lim texnologiyalardan foydalanishga e’tibor qaratilmagan;

= talabalarning mustaqil ta’limida dasturlashga o‘rgatish metodikasi yetarli
darajada o‘rganilmagan,;

= talabalarning obyektga mo‘ljallangan dasturlash muhitida ilovalar ishlab
chigishga mas’uliyat bilan yondashmaydi.

Ushbu muammolarni yechimi sifatida quyidagilarni e’tirof etish mumkin:

- oliy ta’lim muassasalarida o‘tiladigan algoritmlash va dasturlashga oid fanla
mazmuniga obyektga yo‘naltirilgan dasturlash tillari muhitida murakkab ilovalar
ishlab chiqishni kiritish;

- obyektga yo‘naltirilgan dasturlash muhitida murakkab ilovalar ishlab
chigishga mo‘ljallangan didaktik ta’minotli o‘quv vositalarni ishlab chiqish;

- talabalarning virtual muhitda dasturlashga oid amaliy ko‘nikmalarini
rivojlantirish;

- dasturlashga oid mashg‘ulotlarning ragqamli o‘quv Vositalar va muammoli
ta’lim texnologyalar asosida tashkil etish;

- talabalarning mustaqil ta’limida dasturlash o‘rgatishning shakl, usul va
vositalarini ishlab chiqish.

Xulosava takliflar. Keltirilgan vazifalarni bajarish asosida talabalarning
obyektga yo‘naltirilgan dasturlash muhitida ilovalarni ishlab chiqgishga oid mantiqiy,
algoritmik fikrlashini va kompetentligini rivojlantirish erishiladi. Buning natijasida
zamon talabiga mos dasturchilarni tayyorlashga erishiladi.

